
Domar Gimnazije u Sanskom Mostu Mehemed Vukalić uspješno je
operisan na UKC RS u Banjoj Luci.

On je jutros iz automatskog oružja usmrtio direktora te škole Nijaza
Halilovića, profesoricu engleskog jezika Gordanu Midžan i sekretaricu
Nisvetu Kljunić.

- Pacijent inicijala M.V. (1963) dovezen je kolima Službe Hitne pomoći
Opće Bolnice Sanski Most u Urgentni centar UKC RS u 12.05h sa
prostrijelnom ranom grudnog koša. Pacijent je prilikom prijema bio
svjestan i nakon dijagnostičke procedure uslijedio je operativni zahvat
- saopćeno je iz UKC-a RS.

Prema riječima prof. dr. Vlade Đajića, generalnog direktora UKC RS
nakon operativnog zahvata pacijent je hospitalizovan u Klinici za
anesteziju i intenzovno liječenje UKC RS gdje ostaje na daljem
liječenju.

- Sve dalje prognoze u vezi njegovog zdravstvenog stanja su krajnje
preuranjene - navode iz UKC-a.

Inače, Mehemed Vukalić je nakon trostrukog ubistva pokušao izvršiti
samoubistvo.

